
ᓈᓴᐅᑎᓕᒃ 13 
 

ᓄᓇᕗᒥᐅᑕᓂᒃ ᐃᓕᓴᖅᓯᓂᕐᒧᑦ ᐱᖁᔭᕐᔪᐊᖅ 
(ᐊᖏᓐᑕᐅᔪᖅ ᑎᓯᐱᕆ 8, 2009) 

 
ᑲᒥᓴᓇᖓᑦ ᓄᓇᕗᒥ, ᐊᑐᕐᖢᓂ ᐊᒻᒪ ᐅᖃᐅᔾᔭᐅᒋᐊᖅᓯᒪᓪᓗᓂ ᐊᒻᒪ ᐊᖏᖅᑕᐅᓯᒪᓪᓗᓂ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, ᐱᖁᔭᓐᖑᖅᑎᑦᓯᕗᑦ ᐃᒪᐃᑦᑐᓂᒃ: 
 
ᑐᑭᖏᑦ 
1.   ᑖᒃᑯᐊ ᐱᖁᔭᕐᔪᐊᑦ ᐃᓗᐊᓂ, 
 
“ᐊᐅᓚᑦᑎᔨ” ᑐᑭᖃᖅᑐᖅ ᐊᐅᓚᑦᑎᔨᒋᔭᐅᔪᖅ ᓄᓇᕗᒥᐅᑕᓂᒃ ᐃᓕᓴᖅᓯᓂᕐᒧᑦ ᑎᓕᓯᔾᔪᑎᓂᒃ 
ᓇᓗᓇᐃᖅᑕᐅᓯᒪᔪᑦ ᐊᑖᒍᑦ ᓈᓴᐅᑎᖓᑕ 5; 
 
“ᑲᑎᒪᔨ” ᑐᑭᖃᖅᑐᖅ ᓄᓇᕗᒥᐅᑕᓂᒃ ᐃᓕᓴᖅᓯᓂᕐᒧᑦ ᑎᓕᓯᔾᔪᑎᓄᑦ ᐅᖃᐅᔾᔨᒋᐊᖅᑎᑦ 
ᑲᑎᒪᔨᖏᑦ ᓴᖅᑭᑕᐅᓯᒪᔪᑦ ᐊᑖᒍᑦ ᓈᓴᐅᑎᖓᑕ 6; 
 
“ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ” ᑐᑭᖃᖅᑐᖅ ᑲᑎᒪᔨᓕᕆᔨᑦ ᑲᑎᒪᔨᖏᓐᓂᒃ ᐊᑖᒍᑦ ᒪᓕᒐᓕᐅᖅᑎᑦ 
ᑲᑎᒪᔨᖏᑕ ᐊᒻᒪ ᐊᐅᓚᑦᓯᔨᑦ ᑲᑎᒪᔨᖏᑕ;  
 
“ᐃᓕᓴᖅᓯᔾᔪᑎ” ᑐᑭᖃᖅᑐᖅ ᐃᓕᓴᖅᓯᔾᔪᑎᓂᒃ ᓄᓇᕗᒥ ᓴᖅᑭᑦᑎᔾᔪᑕᐅᓂᐊᖅᑐᖅ ᐊᑖᒍᑦ 
ᓈᓴᐅᑎᖓᑕ 2; 
 
“ᑎᑎᕋᖅᑎ” ᑐᑭᖃᖅᑐᖅ ᑎᑎᕋᖅᑎᖓᑦ ᓄᓇᕗᒥᐅᑕᓂᒃ ᐃᓕᓴᖅᓯᓂᕐᒧᑦ ᑎᓕᓯᔾᔪᑎᑦ ᓄᓇᕗᒥ 
ᐊᑖᒍᑦ ᓈᓴᐅᑎᖓᑕ 13(1). 
 
ᐃᓕᓴᖅᓯᓂᕐᒧᑦ ᓄᓇᕗᒥᐅᑕᓂᒃ ᓴᖅᑭᑦᑎᕗᖅ 
2.   ᐃᓕᓴᖅᓯᔾᔪᑎᓂᒃ ᓄᓇᕗᒥᐅᑕᐅᖃᑕᐅᔪᓂᒃ ᓴᖅᑭᑕᐅᕗᖅ ᑕᕝᕗᓇ. 
 
ᑐᕌᒐᒃᓴᖓ ᐃᓕᓴᖅᓯᔾᔪᑎᑦ 
3.   ᑐᕌᒐᖓ ᐃᓕᓴᖅᓯᔾᔪᑎᑦ ᐅᐱᒋᔭᐅᖁᓪᓗᒋᑦ ᑭᓇᒃᑯᑐᐃᓐᓇᐃᑦ ᐃᑲᔪᕐᔪᐊᖅᓯᒪᔪᑦ 
ᐃᓕᖅᑯᓯᖅᑎᒍᑦ, ᐃᓅᓯᖅᑎᒍᑦ ᐅᕝᕙᓗ ᑮᓇᐅᔭᓕᐅᕈᑎᖃᕋᓱᐊᕐᓂᒃᑯᑦ ᖃᓄᐃᖏᑉᐹᓪᓕᖁᓪᓗᒍ 
ᓄᓇᕗᑦ. 
 
ᖁᑦᓯᖕᓂᖅᐹᖑᓂᖓ 
4.   ᑖᓐᓇ ᐃᓕᓴᖅᓯᔾᔪᑎ ᖁᕝᕙᓯᖕᓂᖅᐹᖑᔪᖅ ᐅᐱᒍᓲᑎᓂ ᓄᓇᕗᒥ ᐊᒻᒪ 
ᖁᕝᕙᓯᖕᓂᖅᐹᖑᓪᓗᓂ ᐊᓯᖏᓐᓂᑦ ᐃᓕᓴᖅᓯᔾᔪᑎᓂᑦ, ᖃᑭᖅᑯᐊᖅᑖᕆᔭᐅᕙᒃᑐᓂᑦ ᐅᕝᕙᓗ 
ᐅᔭᒥᒃᑖᕆᔭᐅᕙᒃᑐᓂᑦ ᑐᓂᔭᐅᕙᒃᑐᓂᑦ ᓄᓇᕗᑦ ᒐᕙᒪᒃᑯᖏᓐᓂᑦ. 

ᐊᐅᓚᑦᓯᔨ 
5.   (1) ᑲᒥᓴᓇᖓᑦ ᓄᓇᕗᑦ ᑖᓐᓇ ᐊᐅᓚᑦᓯᔨᐅᕗᖅ ᐃᓕᓴᖅᓯᔾᔪᑎᓂᒃ ᐊᖅᑯᑎᒋᓪᓗᒍ 
ᑎᑎᕋᕐᕕᖓ. 
 
ᐊᑯᓂᐅᓂᖓ ᐃᓚᒋᔭᐅᓂᖓᑕ 
  (2) ᑖᓐᓇ ᑲᒥᓴᓇᖓᑦ ᓄᓇᕗᑦ ᐃᓚᒋᔭᐅᕗᖅ ᐃᓕᓴᕆᔭᐅᓯᒪᔪᓄᑦ ᐃᓅᓯᓕᒫᕐᒧᑦ. 
 
ᐅᖃᐅᔾᔨᒋᐊᖅᑎᑦ ᑲᑎᒪᔨᖏᑦ 
6.  (1) ᐃᓕᓴᖅᓯᔾᔪᑎᓄᑦ ᓄᓇᕗᒥ ᐅᖃᐅᔾᔨᒋᐊᖅᑎᑦ ᑲᑎᒪᔨᖏᑦ ᓴᖅᑭᑕᐅᕗᑦ, 
ᑲᑎᒪᔭᖃᕐᖢᑎᒃ ᐅᑯᓂᖓ 

(a)  ᐅᖃᖅᑎᖓᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ; 
(b)  ᐊᖓᔪᖅᑳᖓᑦ ᐃᖅᑲᖅᑐᐃᔨᑦ ᓄᓇᕗᑦ ᐃᖅᑲᖅᑐᐃᕝᕕᖓᓐᓂ; ᐊᒻᒪ 
(c)  ᐊᖓᔪᖅᑳᖓᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦᑕ. 

 
ᐃᒃᓯᕙᐅᑕᖅ ᑲᑎᒪᔨᓄᑦ� 
  (2) ᐅᖃᖅᑎ ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ ᐃᒃᓯᕙᐅᑕᐅᕗᖅ ᑲᑎᒪᔨᓄᑦ 
ᐊᖅᑯᑎᒋᓪᓗᒍ ᑎᑎᕋᕐᕕᖓ. 
 
ᑲᑎᒪᔨᐅᔾᔪᓯᐊᕐᓂᐊᖏᑦᑐᑦ 
  (3) ᐃᓚᒋᔭᐅᔪᓄᑦ ᑲᑎᒪᔨᓄᑦ ᐱᔪᓐᓇᖏᑦᑐᑦ ᑲᑎᒪᔨᐅᔾᔪᓯᐊᓂᒃ ᐱᓕᕆᐊᒃᓴᖏᓐᓂᒃ 
ᐱᓕᕆᑎᓪᓗᒋᑦ ᐅᑯᐊ ᐊᑖᒍᑦ ᐱᖁᔭᕐᔪᐊᑦ. 
 
ᐊᒃᑐᐃᓂᖓ ᐊᑕᐅᓯᖅ ᑲᑎᒪᔨᐅᑉ ᐃᓂᖓ ᐃᓄᖃᕈᓐᓃᖅᑎᓪᓗᒍ 
  (4) ᐊᑕᐅᓯᕐᒥᒃ ᐃᓄᖃᕈᓐᓃᖅᑐᖃᖅᐸᒃ ᑲᑎᒪᔨᐅᑉ ᐃᓂᖓᓂᒃ ᐊᒃᑐᐃᓂᖃᖏᑦᑐᖅ 
ᑲᑎᒪᔨᑦ ᐱᓕᕆᐊᒃᓴᖏᓐᓂᒃ ᐱᓕᕆᓂᐊᖅᑎᓪᓗᒋᑦ. 
 
ᐱᓕᕆᐊᒃᓴᖏᑦ ᑲᑎᒪᔨᑦ 
7.  (1) ᑲᑎᒪᔨᑦ ᐃᒪᐃᓕᐅᕆᐊᖃᖅᐳᑦ 

(a) ᐊᑐᓕᖁᔭᓕᐅᖃᑦᑕᕐᓗᑎᒃ ᐊᐅᓚᑦᑎᔨᐅᔪᒧᑦ ᑭᓇᒃᑯᑐᐃᓐᓇᕐᓂᒃ 
ᐃᓕᓴᕆᔭᐅᔾᔪᑎᑖᕆᐊᖃᖅᑐᒋᔭᖏᓐᓂᒃ; 

(b) ᐱᓕᕆᐊᒃᓴᖏᓐᓂᒃ ᐱᓕᕆᖃᑦᑕᕐᓗᑎᒃ ᐊᒻᒪ 
ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᓯᕗᒧᐊᒃᑎᑕᐅᑦᑎᐊᖁᓪᓗᒍ 
ᐱᓕᕆᔭᐅᓂᖓ ᐃᓕᓴᕆᔭᐅᔾᔪᑎᑦ ᑐᕌᒐᒃᓴᖏᓐᓄᑦ 
ᐊᖑᒻᒪᑎᑦᑎᐊᖁᓪᓗᒋᑦ; ᐊᒻᒪ 

(c) ᐅᖃᐅᔾᔨᒋᐊᖃᑦᑕᕐᓗᑎᒃ ᐊᐅᓚᑦᑎᔨᒧᑦ ᐱᔾᔪᑎᒋᔭᐅᔪᓂᒃ 
ᐊᒃᑐᐊᓂᖃᖅᑐᓂᒃ ᐃᓕᓴᕆᔭᐅᔾᔪᑎᓂᒃ. 

 
ᐊᑐᐊᒐᐃᑦ ᐊᒻᒪ ᒪᓕᒐᐃᑦ 
  (2) ᑲᑎᒪᔨᑦ ᐊᑐᐊᒐᓕᐅᕈᒪᒍᑎᒃ ᐊᑐᐊᒐᓕᐅᕈᓐᓇᖅᑐᑦ ᐊᒻᒪ ᒪᓕᒐᕆᓂᐊᖅᑕᖏᓐᓂᒃ 
ᐊᐅᓚᑦᑎᔾᔪᑕᐅᓂᐊᖅᑐᓂᒃ ᐱᓕᕆᐊᒃᓴᖏᓐᓂᒃ. 

ᑐᓐᓂᖅᑯᑎᖃᖃᑦᑕᕐᓂᖅ ᐃᓕᓴᖅᓯᔾᔪᑎᓂᒃ 
8.   ᐊᐅᓚᑦᓯᔨᐅᔪᖅ ᐃᓕᓴᖅᓯᔾᔪᑎᓄᑦ ᐃᓚᒋᔭᐅᓂᖓ ᒪᓕᒃᓗᒍ ᐃᓕᓴᖅᓯᔭᕆᐊᖃᖅᐳᖅ, 
ᐊᑐᓂ ᑭᓇᒃᑯᑐᐃᓐᓇᕐᓂᒃ ᐃᓚᒋᔭᐅᖁᔭᐅᓪᓗᑎᒃ ᐊᑐᓕᖁᔭᓕᐅᕈᑕᐅᔪᓂᒃ ᑲᑎᒪᔨᖏᓐᓄᑦ. 
 
ᐃᓚᒋᔭᐅᔪᑦ 
9.  (1) ᑕᐃᒪᓕ ᐃᓕᓴᕆᔭᐅᓚᐅᖅᑎᓪᓗᒍ, ᑖᓐᓇ ᑭᓇᑐᐃᓐᓇᖅ ᐃᓚᒋᔭᐅᓕᖅᐳᖅ 
ᐃᓕᓴᕆᔭᐅᓯᒪᔪᓄᑦ ᐃᓅᓯᓕᒫᖅ.  
 
ᓇᓗᓇᐃᖅᓯᔾᔪᑎᑦ ᐃᓚᒋᔭᐅᓂᕐᒧᑦ 
  (2) ᐃᓚᒋᔭᐅᓕᖅᑐᖅ ᐃᓕᓴᕆᔭᐅᓯᒪᔪᓄᑦ ᑐᓂᔭᐅᔭᕆᐊᖃᖅᐳᖅ ᓇᓗᓇᐃᒃᑯᑕᕐᒥᒃ 
ᐊᖏᖅᑕᐅᓯᒪᓗᓂ ᑲᑎᒪᔨᓄᑦ, ᐊᑎᓕᐅᖅᑕᐅᓯᒪᓗᓂᓗ ᐊᐅᓚᑦᓯᔨᒧᑦ, ᓇᕿᑦᑎᕕᐅᓯᒪᓗᓂᓗ 
ᓇᓗᓇᐃᒃᑯᑕᕐᔪᐊᖓᓂᒃ ᓄᓇᕗᑦ ᓇᓗᓇᐃᒃᑯᑕᕆᓂᐊᕐᒪᒍ ᐃᓚᒋᔭᐅᓂᖓᓄᑦ. 
 
ᐱᔪᓐᓇᐅᑎᖏᑦ ᐃᓚᒋᔭᐅᓂᕐᒧᑦ 
10.  ᐃᒪᒋᔭᐅᓕᖅᑐᖅ ᐃᓕᓴᕆᔭᐅᓯᒪᔪᓄᑦ ᐊᑐᕈᓐᓇᖅᑎᑕᐅᕗᖅ ᓇᓗᓇᐃᒃᑯᑕᕐᒥᒃ 
ᐃᓚᒋᔭᐅᓂᖓᓄᑦ ᑎᑎᕋᖅᓯᒪᔪᓂᒃ “O.Nu.”-ᓕᖓᔪᒥᒃ ᐊᑎᓕᐊᖓᑕ ᑭᖑᕐᖓᒍᑦ 
ᐃᓕᔭᐅᖃᑦᑕᕈᓐᓇᕐᓗᓂ. 
 
ᐃᓚᒋᔭᐅᓕᕈᓐᓇᖅᑐᑦ ᐃᓕᓴᕆᔭᐅᓯᒪᔪᓄᑦ 
11.  (1) ᑲᓇᑕᒥᐅᑕᐅᔪᖅ ᐃᓚᒋᔭᐅᓕᕈᓐᓇᖅᐳᖅ ᐃᓕᓴᕆᔭᐅᓯᒪᔪᓄᑦ ᐃᒪᐃᑉᐸᑦ, ᑕᐃᑦᓱᒪᓂ 
ᐃᓕᓴᕆᔭᐅᓂᐊᖅᑎᓪᓗᒍ,  

(a) ᓄᓇᕗᒥ ᓄᓇᖃᕐᓗᓂ; ᐅᕝᕙᓘᓐᓃᑦ 
(b) ᐊᑯᓂ ᓄᓇᖃᕐᓂᑰᓗᓂ ᓄᓇᕗᒥ ᐅᕝᕙᓗ ᐃᓗᐊᓂ ᓄᓇᕗᑦ ᓯᕗᕐᖓᒍᑦ 

ᓄᓇᕗᓐᖑᓚᐅᖅᑎᓐᓇᒍ ᐄᑉᐳ 1, 1999ᑉ. 
 
ᐃᓚᒋᔭᐅᔪᓐᓃᕈᑕᐅᔪᓐᓇᖅᑐᑦ 
  (2) ᒪᓕᒐᖃᕋᓗᐊᖅᑎᓪᓗᒍ ᓈᓴᐅᑎᖓᓂ (1)-ᒥ, ᐅᑯᐊ ᐃᓚᒋᔭᐅᓕᕈᓐᓇᖏᑦᑐᑦ 
ᐃᓕᓴᕆᔭᐅᓯᒪᔪᓄᑦ ᐃᓚᒋᔭᐅᑎᓪᓗᒋᑦ ᐅᑯᓄᖓ: 

(a)  ᐃᓚᒋᔭᐅᔪᑦ ᑲᑎᒪᔨᖏᓐᓄᑦ ᓄᓇᓕᑦ ᒐᕙᒪᖏᑕ; 
(b)  ᐃᓚᒋᔭᐅᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᓄᓇᕗᒥ; 
(c)  ᐃᓚᒋᔭᐅᔪᑦ ᑲᓇᑕᒥ ᐱᖁᔭᓕᐅᕐᕕᒡᔪᐊᕐᒥ; 
(d)  ᐃᖅᑲᖅᑐᐃᔨᑦ ᐃᖅᑲᖅᑐᐃᕕᖕᒥ ᓇᓕᐊᖕᓂᑐᐃᓐᓇᖅ; 
(e)  ᐃᓚᒋᔭᐅᔪᑦ ᐃᓕᓴᖅᓯᔾᔪᑎᓕᕆᓂᕐᒧᑦ ᑲᑎᒪᔨᖏᓐᓄᑦ; 
(f)  ᑎᑎᕋᖅᑎᖓᑦ ᐃᓕᓴᕆᔭᐅᔾᔪᑎᓕᕆᓂᕐᒧᑦ ᑲᑎᒪᔨᖏᑕ. 

 
ᓄᖅᑲᕐᓂᖅ ᐃᓕᓴᕆᔭᐅᓯᒪᔪᓄᑦ ᐃᓚᒋᔭᐅᓂᕐᒧᑦ 
12.  (1) ᐃᓚᒋᔭᐅᔪᖅ ᐃᓕᓴᕆᔭᐅᓯᒪᔪᓄᑦ ᓄᖅᑲᕈᓐᓇᖅᑐᖅ ᐃᓕᓴᕆᔭᐅᓯᒪᓂᕐᒥᓂᑦ 
ᑎᑎᖅᑲᑎᒍᑦ ᖃᐅᔨᒃᑲᐃᓗᓂ ᓄᖅᑲᕈᒪᓕᕐᓂᖓᓂᒃ, ᐊᑎᓕᐅᖅᑕᐅᓯᒪᓗᓂ ᐃᓚᒋᔭᐅᔪᒥᑦ 
ᐃᓕᓴᕆᔭᐅᓯᒪᔪᓄᑦ, ᑎᑎᕋᖅᑎᒧᑦ ᑐᕌᖓᓗᑎᒃ. 
 



ᓄᓇᕗᒥᐅᑕᓂᒃ ᐃᓕᓴᖅᓯᓂᕐᒧᑦ ᐱᖁᔭᕐᔪᐊᖅ 

ᓄᖅᑲᖅᑎᑦᑎᓂᖅ ᐃᓚᒋᔭᐅᔪᒥᒃ ᐃᓕᓴᕆᔭᐅᓯᒪᖃᑕᐅᔪᓄᑦ 
  (2) ᒪᓕᒐᖓ ᐱᖁᔭᕐᒥ ᐅᖃᖅᓯᒪᒐᓗᐊᖅᑎᓪᓗᒍ ᐊᓯᐊᒍᑦ, ᐊᐅᓚᑦᓯᔨᐅᔪᖅ 
ᓄᖅᑲᖅᑎᑦᓯᔪᒪᒍᓂ ᓄᖅᑲᖅᑎᑦᓯᔪᓐᓇᖅᑐᖅ ᐃᓚᒋᔭᐅᖃᑕᐅᔪᒥᒃ ᐃᓕᓴᕆᔭᐅᓯᒪᔪᓄᑦ ᒪᓕᒃᓗᓂᐅᒃ 
ᐊᑐᓕᖁᔭᓕᐊᖑᓯᒪᔪᑦ ᐃᓕᓴᕆᔭᐅᔾᔪᑎᓕᕆᓂᕐᒧᑦ ᑲᑎᒪᔨᖏᑕ. 
 
ᑎᑎᕋᖅᑎᖓᑦ ᐃᓕᓴᕆᔭᐅᔾᔪᑎᓕᕆᓂᕐᒧᑦ ᑲᑎᒪᔨᖏᑕ 
13.  (1) ᑎᑎᕋᖅᑎᖓᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ ᑎᑎᕋᖅᑎᒋᔭᐅᔪᖅ 
ᐃᓕᓴᕆᔭᐅᔾᔪᑎᓕᕆᓂᕐᒧᑦ ᑎᑎᕋᕐᕕᖓ ᐊᑐᕐᓗᒍ. 
 
ᐱᓕᕆᐊᒃᓴᖏᑦ ᑎᑎᕋᖅᑎᐅᑉ 
  (2) ᑎᑎᕋᖅᑎᒋᔭᐅᔪᖅ ᐃᓕᓴᕆᔭᐅᔾᔪᑎᓕᕆᓂᕐᒧᑦ ᑲᑎᒪᔨᖏᑕ ᐃᒪᐃᓕᐅᕆᐊᖃᖅᐳᖅ 

(a) ᑎᑎᕋᖅᐸᓪᓕᐊᖃᑦᑕᕐᓗᓂ ᐃᓕᓴᕆᔭᐅᔾᔪᑎᑖᖅᑎᑕᐅᕙᓪᓕᐊᔪᓂᒃ ᐊᒻᒪ 
ᑲᑎᒪᔨᖏᑕ ᑎᑎᕋᖁᑎᖏᓐᓂᒃ; 

(b) ᐋᖅᑭᒡᓱᐃᖃᑦᑕᕐᓗᓂ ᑐᓐᓂᖅᑯᑎᒋᔭᐅᔪᒃᓴᓂᒃ; ᐊᒻᒪ 
(c) ᐱᓕᕆᐊᖃᖃᑦᑕᕐᓗᓂ ᐊᓯᖏᓐᓂᒃ ᐱᓕᕆᐊᒃᓴᕆᔭᖏᓐᓂᒃ 

ᐊᒃᑐᐊᓂᖃᖅᑐᓂᒃ ᐃᓕᓴᖅᓯᔾᔪᑎᓕᕆᓂᕐᒧᑦ ᑲᑎᒪᔨᖏᑕ 
ᐱᓕᕆᔭᕆᐊᖃᖅᑕᖏᓐᓂᒃ. 

 
ᒪᓕᒐᕋᓛᑦ 
14.  ᐅᖃᖅᑎᖓᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ, ᐊᑐᕐᓗᓂ ᐊᑐᓕᖁᔭᓕᐊᖏᓐᓂᒃ 
ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᒃ, ᒪᓕᒐᕋᓛᓕᐅᕈᓐᓇᖅᑐᑦ ᐱᔪᒪᒍᑎᒃ ᐊᑐᕆᐊᖃᖅᑐᓄᑦ 
ᐱᔾᔪᑎᐅᔪᓂᒃ ᐅᕝᕙᓗ ᐱᓕᕆᔭᕆᐊᖃᖅᑕᖏᑦ ᒪᓕᒃᓗᒋᑦ ᐋᖅᑭᒡᓱᖅᑕᐅᓯᒪᔪᑦ ᐱᔾᔪᑎᖏᓐᓂ 
ᐅᑯᓇᓂ ᐱᖁᔭᕐᔪᐊᓂ. 
 
ᐊᑐᓕᖅᑎᑕᐅᓂᖓ 
15.  ᑖᒃᑯᐊ ᐱᖁᔭᕐᔪᐊᑦ ᐊᑐᓕᖅᑎᑕᐅᔭᕆᐊᖃᖅᑐᑦ ᔮᓐᓄᐊᕆ 1, 2010-ᒥ. 

